Монгол Улсын Их Хурлын 2009 оны хаврын ээлжит чуулганы Төрийн байгуулалтын байнгын хорооны 7 дугаар сарын 16-ны өдөр /Пүрэв гараг/-ийн хуралдаан 19 цаг 25 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 21 гишүүнээс 13 гишүүн ирж, 61.9 хувийн ирцтэй байв. Үүнд:


Чөлөөтэй: Н.Алтанхуяг, Су.Батболд, Ж.Батсуурь, Э.Мөнх-Очир, Ц.Мөнх-Оргил, Н.Энхболд, Д.Энхбат, Х.Тэмүүжин

Нэг.УИХ-ын нөхөн сонгуулийн тов зарлах тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн зөвлөх Л.Өлзийсайхан, Төрийн байгуулалтын байнгын хорооны зөвлөх О.Тунгалаг нар байлцав.

Тогтоолын төсөлтэй холбогдуулан УИХ-ын гишүүн С.Ламбаагийн асуусан асуултад Байнгын хорооны дарга Ө.Энхтүвшин хариулж, тайлбар хийв.

Ө.Энхтүвшин:-УИХ-ын нөхөн сонгуулийн тов зарлах тухай УИХ-ын тогтоолын төслийн анхны хэлэлцүүлгийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

УИХ-ын нөхөн сонгуулийн тов зарлах тухай УИХ-ын тогтоолын төслийг анхны хэлэлцүүлгээр нь батлах горимын саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Байнгын хорооноос гарах танилцуулгыг УИХ-ын гишүүн Ц.Батбаяр УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 19 цаг 02 минутад хэлэлцэж дуусав.

Хоёр.УИХ-ын нөхөн сонгуулийн зардлын хэмжээг тогтоох тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн зөвлөх Л.Өлзийсайхан, Төрийн байгуулалтын байнгын хорооны зөвлөх О.Тунгалаг нар байлцав.

Тогтоолын төсөлтэй холбогдуулан УИХ-ын гишүүдээс асуулт, санал гараагүй болно.

Ө.Энхтүвшин:-УИХ-ын нөхөн сонгуулийн зардлын хэмжээг тогтоох тухай УИХ-ын тогтоолын төслийн анхны хэлэлцүүлгийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

УИХ-ын нөхөн сонгуулийн зардлын хэмжээг тогтоох тухай УИХ-ын тогтоолын төслийг анхны хэлэлцүүлгээр нь батлах горимын саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Байнгын хорооноос гарах танилцуулгыг УИХ-ын гишүүн Д.Дондог УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 19 цаг 04 минутад хэлэлцэж дуусав.

Гурав.Монгол Улсын Ерөнхийлөгчийн алба хашиж байсан Н.Энхбаярын хангамжийн тухай УИХ-ын тогтоолын төсөл /анхны хэлэлцүүлэг/ 

Хэлэлцэж буй асуудалтай холбогдуулан Засгийн газрын ХЭГ-ын дарга Б.Долгор, УИХ-ын Тамгын газрын зөвлөх Э.Түвшинжаргал, Төрийн байгуулалтын байнгын хорооны зөвлөх О.Тунгалаг нар байлцав.

Тогтоолын төсөлтэй холбогдуулан УИХ-ын гишүүн С.Ламбаа санал хэлэв.

Ө.Энхтүвшин:-Монгол Улсын Ерөнхийлөгчийн алба хашиж байсан Н.Энхбаярын хангамжийн тухай УИХ-ын тогтоолын төслийн анхны хэлэлцүүлгийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Монгол Улсын Ерөнхийлөгчийн алба хашиж байсан Н.Энхбаярын хангамжийн тухай УИХ-ын тогтоолын төслийг анхны хэлэлцүүлгээр нь батлах горимын саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Байнгын хорооноос гарах танилцуулгыг УИХ-ын гишүүн Д.Дондог УИХ-ын чуулганы нэгдсэн хуралдаанд танилцуулахаар тогтов.

Хуралдаан 19 цаг 30 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН 

ХОРООНЫ ДАРГА





Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ






Ц.НАРАНТУЯА
УИХ-ЫН 200
9 ОНЫ ХАВРЫН ЭЭЛЖИТ ЧУУЛГАНЫ 

ТӨРИЙН БАЙГУУЛАЛТЫН БАЙНГЫН ХОРООНЫ 

7 ДУГААР САРЫН 16-НЫ  ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Хуралдаан 19 цаг 25 минутад эхлэв.

Ө.Энхтүвшин:-Байнгын хорооныхоо хурлыг нээе. Өнөөдөр 3 асуудал хэлэлцэхээр байна. 

1.УИХ-ын нөхөн сонгуулийн тов зарлах тухай УИХ-ын тогтоолын төсөл, анхны хэлэлцүүлэг
2.УИХ-ын нөхөн сонгуулийн зардлын хэмжээ тогтоох тухай УИХ-ын тогтоолын төсөл, анхны хэлэлцүүлэг
3.Монгол Улсын Ерөнхийлөгчийн алба хашиж байсан Н.Энхбаярын хангамжийн тухай УИХ-ын тогтоолын төсөл, анхны хэлэлцүүлэг
Хэлэлцэх асуудлаа батлах уу? 11-ээс 11.

Одоо нэгдүгээр асудал, УИХ-ын нөхөн сонгуулийн тов зарлах тухай УИХ-ын тогтоолын төсөл, анхны хэлэлцүүлэг байгаа.

Энэ дээр асуулт байна уу? алга байна. Үг хэлэх, санал хэлэх хүн байна уу?

Ламбаа гишүүн.

С.Ламбаа:-Би бүр хугацааных нь хувьд наадахыг чинь наашлуулаад 11 болгочихож болдоггүй юмуу? 18-наа 11 болгох уу?

Ө.Энхтүвшин:-9 сарын 18-наас зарлаад 10 сарын 18-нд байхаар байгаа юм. Энэ ер нь бүх талаас нь тооцож үзэхэд наашаа ч үгүй, цаашаа ч үгүй хугацаа яг энэ юмаа л гэж Сонгуулийн ерөнхий хороо ч тооцож үзсэн байгаа. Бид ч бас энэ хооронд өчигдөр Сайханбилэг гишүүн ийм санал тавиад бид судалж үзлээ. Ер нь энэ оруулж ирсэн саналаараа явчихвал яасан юм бэ гэдэг би бас тийм санал хэлж байна.

Ингээд зарчмын зөрүүтэй санал өөр байна уу? энүүгээр санал хураах уу?

Санал хураая. УИХ-ын нөхөн сонгуулийн тов зарлах тухай УИХ-ын тогтоолын төслийн анхны хэлэлцүүлэг хийхийг дэмжье гэж үзэж байгаа гишүүд гараа өргөнө үү. 11-ээс 11. 

Энэ асуудлыг анхны хэлэлцүүлгээр баталъя гэсэн горимын санал гарч байна. Энэ саналыг дэмжиж байгаа гишүүд гараа өргөнө үү. 11-ээс 11.

Санал, дүгнэлтийг Батсуурь гишүүн танилцуулна.

Хоёрдугаар асуудал, УИХ-ын нөхөн сонгуулийн зардлын хэмжээ тогтоох тухай УИХ-ын тогтоолын төсөл, анхны хэлэлцүүлэг
Энэнтэй холбоотойгоор асуулт байна уу? алга байна. 

Үг хэлэх хүн байна уу? алга байна.

УИХ-ын нөхөн сонгуулийн зардлын хэмжээ тогтоох тухай УИХ-ын тогтоолын төсөл, анхны хэлэлцүүлэг хийхийг дэмжиж байгаа гишүүд гараа өргөнө үү. 11-ээс 11.

Анхны хэлэлцүүлгээр нь баталъя гэсэн саналыг оруулж байна. Энэ саналыг дэмжиж байгаа гишүүд гараа өргөнө үү. 11-ээс 11.

Санал, дүгнэлтийг Дондог гишүүн танилцуулна.

Гурав дахь асуудал, Монгол Улсын Ерөнхийлөгчийн алба хашиж байсан Н.Энхбаярын хангамжийн тухай УИХ-ын тогтоолын төсөл, анхны хэлэлцүүлэг
Асуулт байна уу? гишүүдэд, алга байна. 

Үг хэлэх гишүүн байна уу?

С.Ламбаа:-Би дүгнэлтэнд оруулаад цаашдаа яг энэ орж байгаа өнөөдрийн гаргах гэж байгаа 4 асуудлыг хуулинд нь тусгаж өгөх саналтай байгаа юм. Ер нь ингээд нэг ийм юм хэлэлцдэгээ болих хэрэгтэй. Тийм учраас дүгнэлтэнд оруулаад цаашдаа энэ хуулийг нь өргөн бариад намар баталчих хэрэгтэй.

Ө.Энхтүвшин:-Энийг байнгын хорооны санал, дүгнэлтэнд тусгая. Ингээд санал хураалт явуулъя. Монгол Улсын Ерөнхийлөгчийн алба хашиж байсан Н.Энхбаярын хангамжийн тухай УИХ-ын тогтоолын төслийг анхны хэлэлцүүлэг хийхийг дэмжиж байгаа гишүүд гараа өргөнө үү. 11-ээс 11.

Анхны хэлэлцүүлгээр нь баталъя гэсэн горимын санал гарч байна. Саналыг дэмжиж байгаа гишүүд гараа өргөнө үү. 11-ээс 11.

Энэ асуудлыг танилцуулах нь Дондог гишүүн.

Ингээд Байнгын хорооны хурал өндөрлөлөө. Гишүүдэд баярлалаа.

Соронзон хянаж хальснаас буулгасан:

ХУРАЛДААНЫ ТЭМДЭГЛЭЛ
ХӨТЛӨГЧ

